
					இப்பக்கம் மெய்ப்பு பார்க்கப்படவில்லை
பொருட்பால்
519. வினைக்கண் வினையுடையான் கேண்மைவேறு ஆக நினைப்பானை நீங்கும் திரு. -
நாடாள்வோர் தன்னுடைய பணிகளை முயற்சியுடன் செய்வானைப் பற்றி அயலார் சொல்லும் சொல் கேட்டு, அதன் காரணமாக மாறுபாடாக (அந்நியமாக) நினைப்பாராயின் அவரை விட்டுச் செல்வம் நீங்கும்.
பணியே வாழ்வெனக் கொண்டு முயற்சிப்பாரைத் தகாத மனிதர்கள் கோள் கூறிப் பிரிவினைப் படுத்துவர். அவர் சொல் கேட்கலாகாது என்பது கருத்து. 519.
520 நாடோறும் நாடுக மன்னன் வினைசெய்வான்
கோடாமை கோடா துலகு.
நாடாள்வோரின் செயல்களை ஏற்றுச் செய்வான் கோடாது (முறை பிறழாது) செய்யின் உலகியல் கோடாது. ஆதலால் நாடாள்வோர் நாள்தோறும் செய்யும் செயல்களையும் செய்வாரின் இயல்பினையும் ஆராய்க.
எந்த ஒரு செயலுக்கும் தொடர்ச்சியான மேலாண்மை - கண்காணிப்பு வேண்டும் என்பது கருத்து. 520.
53. சுற்றந்தழால்
பழகிய சுற்றத்தைப் பேணிப் பாதுகாத்துக் கொள்ளுதல். பிறப்பின் வகையாலும் பழகிய வகையாலும் முறையே அமைவது உறவுச்சுற்றம் நட்புச் சுற்றம். சுற்றம் சூழ வாழ வாழ்க்கையின் வளர்ச்சிக்குத் துணை. சுற்றம் ஆக்கம் தரும். பாதுகாப்புத் தரும். சுற்றம் சூழ வாழ்தல் ஒரு கலை. சுற்றம் பேணி வாழ்தலுக்கு இடையறாத அன்பு, நினைவில் வைத்துப் பாராட்டுதல் அன்பு காட்டுதல் ஒத்துப் போதல் குற்றம் பாராட்டாது இருத்தல் ஆகியன தேவை. நாடாள்வோருக்கும் சரி, தனி ஒருவராய் வெற்றிபொருந்திய வாழ்க்கை நடத்த விரும்புவோருக்கும் சரி சுற்றம் தேவை. செய்ய வேண்டிய வினைத் தேர்தலுக்கும் சுற்றம் துணை செய்யும் என்பதால்" தெரிந்து வினையாடலுக்குப்” பின்னும் வாழ்க்கையில் மறதிகள் வராமல் நினைவூட்டி இயக்கும் பணியைச் சுற்றம் செய்து வாழ்க்கைக்கு வலிவூட்டும் என்பதால் பொச்சாவாமைக்கு முன்னும் ' சுற்றந்தழால்’ எடுத்துக் கூறப்பெற்றது.
521. பற்றற்ற கண்ணும் பழமையா ராட்டுதல்
சுற்றத்தார் கண்ணே உள.
e ஒருவர் தம்மிடத்து உள்ள பற்றை நீக்கிக் கொண்டாராயினும் அவர்மாட்டுத் தாம் கொண்டொழுகிய பழைய அன்பை மறவாது பாராட்டிப் பேணுதல் நல்ல வகையில் அமைந்த சுற்றத்தின்கண் உண்டு.
158 தவத்திரு குன்றக்குடி அடிகளார் உரை










[image: ]

[image: ]

"https://ta.wikisource.org/w/index.php?title=பக்கம்:திருக்குறள்_உரை.pdf/162&oldid=903322" இலிருந்து மீள்விக்கப்பட்டது


					பகுப்பு: 	மெய்ப்பு பார்க்கப்படாதவை




				

			
			
		

		
			

		 இப்பக்கம் கடைசியாக 9 ஆகத்து 2018, 20:53 மணிக்குத் தொகுக்கப்பட்டது.

